
মাস যাইতে লাগিল, এইরূপে চারি মাস অতিবাহিত হইয়া গেল, পঞ্চম মাসে চিন্তামণির একটি পুত্ৰ সন্তান হইল। ক্রমে সেটের পূজা ও আটকড়াই হইয়া গেল । এইরূপে মহানন্দে একমাস যেন কত শীঘ্ৰ চলিয়া গেল। হঠাৎ একদিন রাত্রে চিন্তামণি আহারাদির পর শয়ন করিয়াছেন , এমন সময় একজন তাহার দরজা ঠেলিতে লাগিল, চিন্তামণি তাড়াতাড়ি উঠয়। দরজা খুলিয়া দেখলে যে, তাহার প্রিয় বন্ধু আসিয়াছে। তাহাকে গৃহে বসাইয়া নানাপ্রকার কথোপকথনের পর অচিন্তাচরণ বলিল, “ভাই আমাকে তুমি বলিয়াছিলে যে, ছয়মাস পরে যাইবে তাই আজ আমি তোমাকে লাইতে আসিয়াছি, তা কি বল বন্ধু যাবে কি ?” তখন চিন্তামণি বলিল, “ভাই তোমার সঙ্গে যাইব, তাহার। আর কথা কি, তবে কি জান যখন যাইতেই হইবে, তখন একবার বাড়ীতে জিজ্ঞাসা করিয়া আসি।” এই বলিয়া সে পার্শ্ববৰ্ত্তি গৃহে প্ৰবেশ করিয়া পত্নীকে জিজ্ঞাসা করিল, তখন স্ত্রী বলিল, “সবে, এক মাসের ছেলে ফেলিয়া তুমি চলিয়া যাইতেছ, এই আপোগও শিশু লইয়া আমিই বা কোথায় যাই, এখনও ইহার অন্ন প্রাশন হয় নাই, এখন তোমার যাওয়া হইবে না।” তখন সে ভাবিল, তাই ত এরূপ অবস্থায় যাওয়া উচিৎ নহে, এবং স্বীয় মনোভাব বন্ধু সমীপে প্ৰকাশ করিয়া বলিল, “ভাই যে পৰ্য্যন্ত না। এই শিশুর অন্নপ্রাশন হয়, সে পৰ্য্যন্ত যাইতে পারিব না, অতএব তুমি যদি আর ছয় মাস পরে আস ত আমি তোমার সঙ্গে যাইব ।” বন্ধুর মানোভাব বুঝিতে পারিয়া অচিন্তাচরণ বলিল, “আচ্ছা! ভাই তাহাই হইবে, এই বলিয়া পরদিন গ্রাতে অচিন্তাচরণ চলিয়। গেল ; সময় কাহারও জন্য অপেক্ষা করে না, দিনের পরদিন চলিয়া যাইতে লাগিল। এইরূপে ছয়মাস অতীত হইয়া গেল। ইতিমধ্যে চিন্তামণির পুত্রেরও অন্নপ্রাশন হইয়া গিয়াছে, একদিন বৈকালে চিন্তামণি দরজায় বসিয়া ধুমপান করিতেছিল, হঠাৎ भाईन "দিকে দৃষ্টিপাত করিয়া দেখিল যে, বন্ধুবর অচিন্তাচরণ আসিতেছে। সাদয়ে তাহাকে অভ্যর্থনা করিয়া বসাইল; ও সাংসারিক নানা প্ৰকার কথাবাৰ্ত্ত হইতে লাগিল ।
এইরূপে কিছুকাল অতিবাহিত হইলে পর, অচিন্তাচরণ বলিল, “বন্ধুহে তুমি ধে আমাকে ছয়মাস পরে আসিতে বলিয়াছিলে, আমি আসিয়াছি, তুমি যাবে কি ?” তখন চিন্তামণি, বলিল, “দেখ বন্ধু, আমার বাল্যকাল হইতে একত্রে বাস করিয়া আসিতেছি, তোমার সঙ্গে যাইব তাহাতে আর আপত্য কি, তবে কি জ্ঞান বন্ধু, সহধৰ্ম্মিনীকে একবার জিজ্ঞাসা করিয়া আসি।” এই বলিয়া চিন্তামণি পত্নীকে

